
Skriftlike fragen FNP oer beammekap Lippenhuzen Ferstjoerd op: 9 jannewaris 2025

Achte ried,

Op 10 desimber hat de fraksje fan de FNP skriftlike fragen steld oer beammekap in Lippenhuzen. Yn
dizze brief beéntwurdzje wy de fragen. Yn de bylage fine jo de fragen fan de FNP mei in taljochting.

1. Wérom wurd der by de kap fan beammen op in lokaasje sa’'n algemiene beskriuwing yn de
fergunning opnaam (‘Kennisgeving besluit op aanvraag Omgevingsvergunning, diverse
adressen gemeente Opsterland’) dat nimmen yn de omjouwing hjir in melding fan krijt? Kin dit
net oars? Sa ja, hoe? Sa nee, wérom net?

Dit is dien om de administrative |ést by sawol de oanfraach -, ferliening en publikaasje te beheinen.
Nei oanlieding fan jo fragen sille wy it proses op'e nij ynrjochtsje om op lokaasjenivo de ynformaasje
oan us ynwenners jaan te kinnen.

2. Binne der op dizze lokaasje (De Buorren, Lippenhuzen) ek beammen kapt dy’t net siik
wienen? Sa ja, wérom binne dizze beammen ek fuort helle?

Nee, der binne by de Bourren lans seis kastanjebeammen kapt, dizze wiene allegearre slim siik
(kastanjebliedingssykte).

3. Weérom is der yn it foar gjin Gndersyk dien nei it mooglik werom plantsjen fan beammen?
De beammen binne mei paslike spoed kapt om't de feiligens foar de omjouwing net langer
waarboarge wie. Begjin 2025 wurdt sjoen nei de mooglikheden foar werplant oan dizze kant fan de
dyk. Yntusken is der dérfoar in klikmelding dien om te sjen wér't de kabels en liedingen lizze. We sille
dérnei in konkreet foarstel foarlizze oan Pleatslik Belang Lippenhuzen.

4. Weérom moatte bewenners mooglik twa jier wachtsje op de Utkomsten fan sa’'n tindersyk?
Weérom kin soks net op koarte(re) termyn?

Sjoch it antwurd op fraach 3. Begjin 2025 is der dudlikens oer in eventuele werplant.

5. Wurd de ferkearsfeiligens ek meinaam by it weromplantsjen fan beammen? Of wurd der ek
neitocht om de snelheid fan it ferkear op in oare wize te minderjen? Sa ja, hoe?

Ja, wy sjogge yntegraal nei de ynrjochting fan de iepenbiere romte. Mocht in eventuele werplant net
helber wéze, dan sille wy sjen nei alternative mooglikheden.

Wy fertrouwe derop jo hjirmei foldwaande ynformearre te hawwen.

Mei freonlike groetnis,

boargemaster en wethalders,

de gemeentesekretaris, de boargemjaster,
/ — ')

Sandra van 't Hooge Andries Bouwman

